
Қазақстан Республикасы Энергетика министрлігі 
Атомдық және энергетикалық қадағалау мен бақылау комитетінің 
Лицензиялау басқармасы туралы
ЕРЕЖЕ 


1. Жалпы ережелер

1.	Лицензиялау басқармасы (бұдан әрі – Басқарма) Қазақстан Республикасы Энергетика министрлігі Атомдық және энергетикалық қадағалау мен бақылау комитетінің (бұдан әрі – Комитет) құрылымдық бөлімшесі болып табылады. 
2.	Басқарма өз қызметінде Қазақстан Республикасының Конституциясын, заңдарын, Қазақстан Республикасы Президентінің және Үкіметінің актілерін, өзге де нормативтік құқықтық актілерді, Қазақстан Республикасының Энергетика министрлігі (бұдан әрі – Министрлік) туралы ережені, сондай-ақ осы Ережені басшылыққа алады.
3.	Басқарманың құрылымын, штаттық санын Министрліктің Жауапты хатшысы Қазақстан Республикасы Энергетика министрінің келісімі бойынша Қазақстан Республикасының заңнамасында белгіленген тәртіппен бекітеді.

2. Басқарманың негізгі міндеттері, функциялары, 
құқықтары мен міндеттері

4.	Міндет: Атом энергиясын пайдалану саласындағы мемлекеттік саясатты іске асыру.
5.	Осы міндетті іске асыру мақсатында Басқарма мынадай функцияларды жүзеге асырады:
1)	атом энергиясын пайдалану саласында лицензиялауды:
материалдарды олардың толықтығына, өтінішті толтырудың және атом энергиясын пайдалану саласындағы қызмет түрлеріне лицензиялық алым төлеудің дұрыстығын тексеруді жүзеге асыру;
«Ядролық және радиациялық қауіпсіздікті қамтамасыз етуге жауапты персоналды арнайы даярлау» қызмет түріне лицензия беруге өтініштерді қарастырып осы қызмет түріне Қазақстан Республикасының заңнамаларымен қойылған талаптарға өтініш берушінің сай немесе сай еместігі туралы қорытынды жасау;
«Атом энергиясын пайдалану саласында қызметтер көрсету» қызмет түріне лицензияны және (немесе) лицензияға қосымшаны беру туралы өтініштерді қарастыру, Қазақстан Республикасының заңнамасымен берілген кіші қызмет түріне қойылатын талаптарға өтініш берушілердің сәйкестігіне немесе сәйкессіздігіне қорытынды жасаумен;
«Иондаушы сәулеленуді генерациялайтын аспаптармен және қондырғылармен жұмыс істеу» қызмет түріне талаптар бойынша медициналық рентгендік аппараттарға берілетін пайдалану параметрлеріне (сапасына бақылау) жүргізу хаттамаларын қарастыру (талдау);
лицензияны және (немесе) лицензияға қосымшаны беру/ қайта ресімдеу немесе лицензияны және (немесе) лицензияға қосымшаны беруден уәжді түрде бас тарту туралы шешімді дайындау;
бөлігінде жүзеге асыру;
2) рұқсатнамалық рәсімдер бөлігінде:
	Қазақстан Республикасының атом энергиясын пайдалану саласындағы заңнамасына сәйкес персоналды аттестаттауды ұйымдастыру;
3) рұқсатнамалық бақылауды жүзеге асыру;
4) атом энергиясын пайдалану саласында рұқсаттардың электронды тізілімін жүргізуді;
5) қызмет істеу ережесіне сәйкес рұқсатнамалар және хабарламалар мемлекеттік жүйесін жүргізуді;
6) рұқсаттар және мемлекеттік қызметтерді көрсету саласында нормативтік құқықтық актілерді жасауды және қажет жағдайда өзге құзыретті мемлекеттік органдармен келісуді жүзеге асыруды;
7) жеке және заңды тұлғалардың өтініштері бойынша олармен нақты қызмет түрлерін немесе әрекеттерді (операцияларды) жүзеге асыруға рұқсатты алу қажеттілігі немесе қажетсіздігі жөнінде қорытынды беруді;
8) «электронды үкімет» веб-порталында және Комитеттің интернет-ресурсында мемлекеттік құпияларды және заңмен қорғалатын өзге де құпияны қамтитын ақпаратты қоспағанда, қазақ және орыс тілдерінде берілген рұқсаттар, рұқсаттарды беру шарттары жөнінде ақпаратты орналастыруды;
9) мемлекеттік қызметтер және рұқсатнамалар және хабарламалар туралы Қазақстан Республикасының заңнамасына сәйкес атом энергиясын пайдалану саласындағы мемлекеттік көрсетілетін қызметтер жөнінде ақпараттарды ұсынуды қамтамасыз етуді;
10) атом энергиясын пайдалану саласында мемлекеттік бақылауды жүзеге асыруды;
11) радиациялық қауіпсіздіктің, лицензиялардың шарттарының нормаларының және ережелерінің сақталуына бақылау жүргізуді;
12) лицензиялауға жататын, иондаушы сәулелену көздерімен жұмыс істеу саласында қызмет түрлерін анықтау бойынша ұсыныстарды жасауды;
13) өз құзыреті шегінде жеке және заңды тұлғалардың қызметіне қадағалау мен бақылауды жүзеге асыруды;
14) атом энергиясын пайдалану саласындағы Қазақстан Республикасының заңнамасының жетілдіру бойынша ұсыныстарды дайындауды жүзеге асыруды;
15) өз құзыреті шегінде Қазақстан Республикасының ұлттық қауіпсіздік, мемлекеттік құпияларды сақтау, азаматтық қорғаныс, жұмылдыру дайындығы және жұмылдыру саласындағы заңдары мен өзге нормативтік құқықтық актілерді  сақтауды қамтамасыз етуді;
16) Басқарманың құзыреті шегінде нормативтік құқықтық актілердің  құқықтық мониторингін жүргізуді;
17) өз құзыреті шегінде Қазақстан Республикасының нормативтік құқықтық, актілерін атом энергиясын пайдалану саласындағы әдістемелік нұсқауларды, нұсқаулықтарды әзірлеуді, және келісуді;
18) өз құзыреті шегінде стратегиялық және бағдармалық құжаттарды,  Қазақстан Республикасы Энергетика министрлігінің Стратегиялық және Операциялық жоспарларына ұсыныстарды әзірлеуге,  іске асыруға қатысуын;
19) жеке және заңды тұлғалардың өтініштерін талдау, бағалау және бақылау нәтижелері бойынша шаралардың орындалуын қамтамасыз етуді.
6.	Жоғарыда көрестілген міндеттер мен функцияларды жүзеге асыру мақсатында Басқарма заңнамада бекітілген тәртіпте құқылы: 
1)	Басқарманың құзіретіне кіретін мәселелер бойынша түсіндірме беруге;
2)	Басқарманың құзіретіне кіретін мәселелер төңірегінде атом энергиясын пайдалану саласындағы заңнаманы жетілдіру бойынша ұсыныстар енгізуге;  
3)	Комитеттің атынан мемлекеттік органдардан, ұйымдардан, жеке және заңды тұлғалардан Басқармаға жүктелген міндеттер мен функцияларды орындау үшін қажетті ақпаратты сұратуға және алуға; 
4)	Комитеттің құрылымдық бөлімшелерінің басшыларының келісімімен олардың қызметкерлерін Басқарманың оған қойылған міндеттерге сәйкес өткізетін шараларын ұйымдастыруда қатысуға қамтуға; 
5)	Басқарманың құзіретіне кіретін мәселелер бойынша мәжілістерді ұйымдастыру және өткізу; 
6)	Басқарма құзыретіне кіретін мәселелер бойынша жүктелген міндеттерді және жоғары тұрған органдардың және Комитет басшылығының тапсырмаларын орындау үшін қажетті қорытындыларды, анықтамаларды, материалдарды, құжаттарды және өзге ақпараттарды Комитеттің басқа құрылымдық бөлімшелерінен және ведомстволық бағынышты ұйымдардан сұрастыру және алу;
7)	Комитеттің басқа құрылымдық бөлімшелерінен және аумақтық органдарынан өзінің міндеттері мен функцияларын орындауға қажетті құжаттарды, мәліметтер мен материалдарды сұратуға және алуға;
7.	Басқарма өз құзыреті шегінде:
          1)	Қазақстан Республикасы Президентінің, Мемлекеттік хатшысының, Қазақстан Республикасы Президенті Әкімшілігі басшылығының және Қазақстан Республикасы Премьер-Министрі Кеңсесі актілерінің жобаларын және олардың тапсырмаларына жауаптарды сапалы және уақтылы дайындауды, сондай-ақ жоғары тұрған органдардың жетекшілік ететін мәселелері бойынша бақылау тапсырмаларын орындауды жүзеге асыруға;
         2)	Басқарманың құзыретіне кіретін мәселелер бойынша мемлекеттік органдардың сұрауларын, жеке және заңды тұлғалардың өтініштерін қарауға;
         3)	Басқарманың құзыретіне кіретін мәселелер бойынша түсініктемелер беруге;
         4)	құжаттардың, құқықтық және нормативтік құқықтық актілердің жобаларын мемлекеттік және орыс тілдерінде әзірлеуді қамтамасыз етуге;
         5)	Басқарманың құзыретіне кіретін мәселелер бойынша кеңестерді ұйымдастыруға және өткізуге;
         6)	Басқарманың құзыретіне кіретін мәселелерге қатысты нормативтік құқықтық актілерді пайдалану бойынша түсініктемелер беруге;
7)	Басқарманың құзыретіне кіретін мәселелерге қатысты жеке және заңды тұлғалардың өтініштерін қарастыруға міндетті.
9.	Басқарма мемлекеттік көрсетілетін қызметтер және рұқсатнамалар және хабарламалар саласындағы Қазақстан Республикасының заңнамаларымен қарастырылған міндеттеріне ие.


3. Басқарма қызметін ұйымдастыру

10.	Басқарма заңнамалық актілерге, Қазақстан Республикасы Президентінің актілеріне, Қазақстан Республикасының өзге нормативтік құқықтық актілеріне сәйкес өзінің негізгі міндеттері мен функцияларын іске асыруға қажетті өкілеттіктерге ие. 
11.	Басқармаға Комитет Төрағасы Қазақстан Республикасының заңнамасында белгіленген тәртіппен лауазымға тағайындайтын және лауазымынан босататын басшы басшылық етеді. 
         12.	Басқарма басшысы Басқарма қызметіне жалпы басшылықты жүзеге асырады және Басқармаға жүктелген міндеттерді орындау және өз функцияларын жүзеге асыру үшін дербес жауаптылықта болады.
         13.		Құрылымдық бөлімшенің басшысы Комитеттің басшылығына Басқарманың құрылымы және штаттық саны бойынша ұсыныстарды ұсынады. 
         14.		Басқарма атынан Комитеттің басқа құрылымдық бөлімшелерге Басқарманың құзыретіне кіретін мәселелер бойынша жіберілетін құжаттарға оның басшысы, ал ол болмаған жағдайда – оны алмастыратын адам қол қояды.

